Владимир Уйба чолӧмалӧ Коми Республикаса олысьясӧс Коми гижӧд лунӧн
“Талун ми вежавидзӧмӧн сёрнитам Перымса Степанлӧн духовнӧй подвиг йылысь. Сійӧ пуктіс коми гижӧдлы подув. И талун колӧ видзны коми гижӧд традицияяссӧ, велӧдны том войтырӧс пыдди пуктыны республикалысь историясӧ да культурасӧ”, - гижӧма Коми Республикаса Юралысьлысь могъяс недыр кадколастӧ збыльмӧдысьлӧн чолӧмалӧмын.
“Коми Республикаса пыдди пуктана олысьяс!
Чолӧмала тіянӧс Коми гижӧд лунӧн!
Тайӧ праздник лунӧ ми казьтылам Ыджыд Перымса медводдза епископ, православиесӧ нималана дорйысь да бурсьылысь Вежа Степанӧс. Перымса Степан пырис россияса йӧзӧс велӧдан историяӧ кыдзи гижысь, вуджӧдчысь, философ, художник да важся коми гижӧд кывлы подув пуктысь. 1372 воын сійӧ лӧсьӧдіс коми кывлысь “Анбур” да комиӧдіс вичкоын служитан ӧткымын небӧг. Буретш тайӧ и отсаліс пыртны Коми мусӧ кристослы эскӧмӧ.
Талун ми вежавидзӧмӧн сёрнитам Перымса Степанлӧн духовнӧй подвиг йылысь. Сійӧ пуктіс коми гижӧдлы подув. И талун колӧ видзны коми гижӧд традицияяссӧ, велӧдны том войтырӧс пыдди пуктыны республикалысь историясӧ да культурасӧ.
Ме сьӧлӧмсянь аттьӧала ставнысӧ, кодъяс тӧждысьӧны-видзӧны да сӧвмӧдӧны пӧль-пӧчьяссянь миянлы кольӧм кывлысь унапӧлӧслунсӧ.
Сиа республикаса олысьяслы уджын вермӧмъяс, крепыд дзоньвидзалун, шуда да тыр-бур олӧм!”
Коми Республикаса Юралысьлысь могъяс недыр кадколастӧ збыльмӧдысь В.В. Уйба
